
Oppgåver til elevane 

1. Tenk gjennom kva du meiner om lesing. Fyll ut setningane under ved 
å fylle inn eigne meiningar i dei tomme felta. 

a) Lese i timar på skolen er … fordi …
b) Gå på biblioteket er noko som …
c) Lytte til lydbok gjer eg … Det er …
d) Vennene mine les … 
e) På fritida les eg … fordi ...
f) Å bli lese høgt for av læraren er … fordi …


2. Kor ofte og kva les du? (Set kryss.)
	
	Aldri
	Nokre få
gonger

	Ein gong i månaden
	Fleire gonger 
i veka


	
Skjønnlitteratur
(romanar, forteljingar)


	
	
	
	

	
Andre bøker (hobbybøker, fagbøker, biografiar)


	
	
	
	

	
Nettaviser, papiraviser

	
	
	
	

	
Vekeblad, tidsskrift


	
	
	
	

	
E-post


	
	
	
	

	
Sosiale medium


	
	
	
	

	
Teikneseriar


	
	
	
	




3. Kor lenge les du kvar dag av fri vilje på fritida? (Set kryss.)
 
	Ingenting
	Ca. 15 minutt
	30 minutt
	Opptil 1 time
	Meir enn 1 time



4. Nemn ei bok eller ein tekst du har lese og som du synest er god. Grunngje svaret ditt ved å seie noko om kvifor ho er god, og kva ho handlar om. 

5. Lesarhistoria mi

I denne oppgåva skal du skal levere eit produkt der du får vist fram lesarhistoria di. Du kan velje mellom oppgåve A, B eller C under. Ta utgangspunkt i støttespørsmåla nedanfor. Du treng ikkje å svare på alle spørsmåla, men du bør bruke dei som hjelp til å finne noko å snakke om eller skrive om. Produktet du lagar, skal du presentere for klassen og levere inn til læraren. Om elevane har ei lita lesarhistorie, kan ein velje ut nokre av spørsmåla, for eksempel 10 til 16.

Støttespørsmål

1. Kven las for deg da du var liten (i barnehagen, på skolen, heime ...)?
1. Kva tekstar las dei for deg?
1. Er det noko du hugsar spesielt godt frå desse lesestundene? 
1. Da du starta å lese sjølv, kor gammal var du? Likte du det? 
1. Er det nokon leseopplevingar frå barndommen du hugsar spesielt godt? Nokon tekstar?
1. Kva sjanger liker du best å lese?
1. Kva andre typar tekstar les du?
1. Når du les saktekstar, kva les du da?
1. Kva vil du lese når du blir stor, trur du? Kva typar tekstar?   
1. Har du nokon lesetips? 
1. Kan du hugse ei framside frå ei bok som gjorde inntrykk på deg?
1. Kva les du på skolen?
1. Kva les du no?
1. Kvar les du?
1. Snakkar du om det du les, med nokon?
1. Kva tekstar les du som ikkje er bøker (for eksempel notar, matoppskrifter, busstabell, plakatar, tekstmeldingar ...)?

A Lag ein podkast! 

Gå saman to og to. De skal lage ein podkast på to til fire minutt. Ein skal vere podkastvert og den andre ein som besøkjer studioet til verten. Namnet på podkasten kan for eksempel vere «Lesarhistoriene våre» eller noko liknande. Verten speler ein vaksen som pleier å invitere folk som fortel om lesarhistoria si. Denne gongen har hen invitert ein ungdom til å komme til studio for å fortelje si lesarhistorie. Podkasten bør ha passande lydeffektar. 
 
B Presenter lesarhistoria di ved å lage ein biletkollasj.
Bruk eitt eller to lysark i PowerPoint til å lage ein biletkollasj. Finn bilete av tekstar som har vore ein viktig del av lesarhistoria di. Du kan for eksempel lage eit lysbilete som viser tekstar frå barndommen, og eit med tekstar frå ungdomsåra dine. Spel inn ei lydfil til kvart lysark. I lydfila tek du utgangspunkt i støttespørsmåla over og fortel om tekstane du har valt ut. Hugs å bruke munnlege verkemiddel når du speler inn lydfila. Inkluder gjerne eit bilete av deg sjølv.

C Skriv ein reflekterande og utforskande tekst om lesarhistoria di. 
For deg som liker å skrive! Ta utgangspunkt i støttespørsmåla innleiingsvis og utforsk lesarhistoria di ved å skrive ein personleg tekst. Du bør utforske mange ulike tekstar og forfattarar og dessutan reflektere rundt rolla di som lesar. 

